
Ir-Raba’ Regolament li jemenda r-Regolament dwar ix-Xarbiet bil-Meraq tal-Frott u li Jirrinfreskaw[footnoteRef:1])  [1: )	Notifikat skont id-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika (ĠU. L 241 tas-17 ta’ Settembru 2015, p. 1). ] 

Mit-18 ta’ Mejju 2020
Skont punt 1(a) ta’ § 13(1), punt 2 u paragrafu 4(1a) u (b) u § 35(1) tal-Kodiċi dwar l-Ikel u l-Għalf, kif ippromulgat fit-3 ta’ Ġunju 2013 Gazzetta tal-Liġi Federali I p. 1426), li ġie emendat l-aħħar bl-Artikolu 1 tal-Att tal-24 ta’ April 2019 (Gazzetta tal-Liġi Federali I p. 498), il-Ministeru Federali għall-Ikel u l-Agrikoltura, bi ftehim mal-Ministeru Federali tal-Ekonomija u l-Enerġija, jordna:
Artikolu 1
[bookmark: _GoBack]Ir-Regolament dwar ix-Xarbiet bil-Meraq tal-Frott u li Jirrinfreskaw tal-24 ta’ Mejju 2004 (Gazzetta tal-Liġi Federali I. p. 1016), li ġie emendat l-aħħar bl-Artikolu 12 tar-Regolament tal-5 ta’ Lulju 2017 (Gazzetta tal-Liġi Federali I p. 2272), huwa emendat kif ġej:
L-isem tar-Regolament jinkiteb kif ġej: 
“Regolament dwar ix-Xarbiet bil-Meraq tal-Frott, Nektar tal-Frott, Xarbiet li Jirrinfreskaw li fihom il-Kafeina u Te tal-Ħxejjex Aromatiċi u tal-Frott għat-Trabi jew Tfal Żgħar (Regolament tdwar ix-Xarbiet bil-Meraq tal-Frott, Xarbiet li Jirrinfreskaw u tat-Te – FrSaftErfrischGetrTeeV)”.
F’§ 1, il-paragrafu 3 li ġej jiżdied wara l-paragrafu 2:
“(3) Dan ir-Regolament għandu japplika wkoll, skont it-Taqsima 4, għal te tal-ħxejjex aromatiċi u tal-frott għat-trabi u tfal żgħar.”
Wara § 6, tiddaħħal it-taqsima 4 li ġejja:
“Taqsima 4
Te tal-ħxejjex aromatiċi u tal-frott għat-trabi u tfal żgħar 

Definizzjonijiet 
Te tal-ħxejjex aromatiċi u tal-frott għat-trabi jew tfal żgħar fis-sens ta’ dan ir-Regolament għandu jkun:
Prodotti simili għat-te, estratti ta’ prodotti simili għat-te jew preparazzjonijiet ta’ oġġetti tal-ikel li fihom estratti ta’ prodotti simili għat-te li, sabiex ikunu tajbin għall-konsum, għandhom xorta jkunu ppreparati bl-ilma; 
Xarbiet lesti biex jinxtorbu magħmula minn prodotti li jixbhu t-te, l-estratti jew preparazzjonijiet tagħhom, 
li minn isimhom, indikazzjonijiet jew simboli oħra fuq l-imballaġġ jew fuq it-tikketta mwaħħla magħhom, il-preżentazzjoni tagħhom jew fuq il-bażi ta’ dikjarazzjonijiet tar-reklamar huma maħsuba għall-konsum minn trabi jew tfal żgħar.
0. Għall-finijiet ta’ dan ir-Regolament 
għat-terminu “tarbija”, tapplika d-definizzjoni prevista fl-Artikolu 2(2)(a) tar-Regolament (UE) Nru 609/2013 tal-Parlament Ewropew u tal-Kunsill tat-12 ta’ Ġunju 2013 dwar ikel maħsub għat-trabi u t-tfal żgħar, ikel għal skopijiet mediċi speċjali, u bħala sostitut tad-dieta kollha għall-kontroll tal-piż u li jħassar id-Direttiva tal-Kunsill 92/52/KEE, id-Direttivi tal-Kummissjoni 96/8/KE, 1999/21/KE, 2006/125/KE u 2006/141/KE, id-Direttiva 2009/39/KE tal-Parlament Ewropew u tal-Kunsill u r-Regolamenti tal-Kummissjoni (KE) Nru 41/2009 u (KE) Nru 953/2009 (ĠU L 181 tad-29.6.2013, p. 35) u 
u għat-terminu “tfal żgħar”, tapplika d-definizzjoni skont l-Artikolu 2(2)(b) tar-Regolament (UE) Nru 609/2013.

Rekwiżiti speċifiċi għall-manifattura u t-tqegħid fis-suq 
Te tal-ħxejjex aromatiċi u tal-frott għat-trabi jew tfal żgħar jistgħu jinbiegħu fis-suq biss f’forma ta’ ikel li huwa diġà ippakkjat.
Te tal-ħxejjex aromatiċi u tal-frott għat-trabi jew tfal żgħar għandhom ikunu adattati bħala xarba għal dawn il-gruppi partikolari ta’ konsumaturi. B’mod partikolari, fil-produzzjoni tat-te tal-ħxejjex aromatiċi u tal-frott għat-trabi jew tfal żgħar 
ebda zokkor skont l-Artikolu 2(4) flimkien mal-Anness I punt 8 tar-Regolament (UE) Nru. 1169/2011 tal-Parlament Ewropew u tal-Kunsill tal-25 ta’ Ottubru 2011 dwar l-għoti ta’ informazzjoni dwar l-ikel lill-konsumaturi li jemenda r-Regolament (KE) Nru. 1924/2006 u (KE) Nru. 1925/2006 tal-Parlament Ewropew u tal-Kunsill u li jħassar id-Direttiva tal-Kummissjoni 87/250/KEE, id-Direttiva tal-Kunsill 90/496/KEE, id-Direttiva tal-Kummissjoni 1999/10/KE, id-Direttiva 2000/13/KE tal-Parlament Ewropew u tal-Kunsill, id-Direttivi tal-Kummissjoni 2002/67/KE u 2008/5/KE u r-Regolament tal-Kummissjoni (KE) Nru 608/2004 (ABI. L 304 tat-22 ta’ Novembru 2011. p. 18), u anke
għasel,
estratt tax-xgħir jew xroppi jew meraq magħqud oħra li ġejjin minn materja primaaveġetali jew
prodotti skont l-Appendiċi 1
m'għandhom jintużaw.
(3) Fir-rigward ta’ te tal-ħxejjex aromatiċi u tal-frott, japplika, mutatis mutandis, il-punt 1 ta’ § 14(1) tar-Regolament dwar id-Dieta fil-verżjoni tal-Avviż tat-28 ta’ April 2005 (Gazzetta tal-Liġi Federali I p. 2272) li ġie l-aħħar emendat bl-Artikolu 22 tar-Regolament tal-5 ta’ Lulju 2017 (Gazzetta tal-Liġi Federali I p. 2272).
(4) It-te tal-ħxejjex aromatiċi u tal-frott għat-trabi jew tfal żgħar, li ma jikkonformawx mar-rekwiżiti tat-tieni sentenza tal-paragrafu 2 jew tal-paragrafu 3 ma jistgħux jitqiegħdu fis-suq.

It-tikkettjar tat-te tal-ħxejjex aromatiċi u bil-frott għat-trabi jew tfal żgħar 
Te tal-ħxejjex aromatiċi u tal-frott għat-trabi jew tfal żgħar jistgħu jitqiegħdu fis-suq biss jekk it-tikketta fuq l-imballaġġ jew fuq it-tikketta mwaħħla miegħu jkun fiha l-informazzjoni li ġejja:
0. L-indikazzjoni li ma għandhomx jiżdiedu zokkor u ingredjenti oħra li jagħtu l-ħlewwa fil-preparazzjoni tagħhom u qabel l-amministrazzjoni tagħhom u
l-indikazzjoni tal-età minn meta jistgħu jintużaw; din l-età ma għandhiex tkun inqas minn erbà xhur.
Ir-referenzi għall-ewwel sentenza għandhom ikunu viżibbli b’mod ċar, immarkati b’mod ċar u leġibbli fuq l-imballaġġ u ma għandhom, bl-ebda mod, ikunu moħbija jew mgħottija minn kwalunkwe informazzjoni oħra jew materjal bl-istampi jew xi materjal ieħor miżjud.”
It-taqsima 4 preċedenti ssir it-taqsima 5.
§ 7 preċedenti jsir § 10.
§ 8 preċedenti jsir § 11 u jiġi emendat kif ġej:
Fil-paragrafu 1, il-kliem “jew § 8(4)” għandhom jiddaħħlu wara l-kliem “kuntrarju għall-paragrafu 5”. 
Fil-paragrafu 2, l-indikazzjoni “§ 7” hija sostitwitia bl-indikazzjoni“§ 10”. 
Fil-paragrafu 4, il-kliem “jew § 6(1)” għandhom jiġu sostitwiti b’virgola u l-kliem “§ 6(1), § 8(1) jew § 9(1)”. 
Dak li qabel kien § 9 huwa mħassar.
8. Wara § 11 il-ġdid, jiddaħħal § 12 li ġej: 
“§ 12
Ir-regolament temporanju dwar it-tikkettjar tat-te tal-ħxejjex aromatiċi u tal-frott għat-trabi jew tfal żgħar
Sa nharid-29 ta’ Novembru 2020 it-te tal-ħxejjex aromatiċi u tal-frott jista' jiġi prodott u ttikkettjat għat-trabi jew għat-tfal żgħar skont id-dispożizzjonijiet applikabbli sat-28 ta’ Mejju 2020 It-te tal-ħxejjex aromatiċi u tal-frott prodott u ttikkettjat skont l-ewwel sentenza għat-trabi jew tfal żgħar jista’ jitqiegħed fis-suq sakemm jispiċċa l-istokk.”
Dak li qabel kien § 11 jsir § 13.
Fl-Appendiċi 1, il-kliem “(fuq § 1(1), § 2(1 sa 5), § 3(1 sa 3 u § 7)” huma sostitwiti bil-kliem “fuq § 1(1), § 2(1 sa 5), § 3 (1 sa 3) u § 10)”.
Artikolu 2
Il-Ministeru Federali għall-Ikel u l-Agrikoltura jista’ jippubblika l-verżjoni tar-Regolament dwar ix-Xarbiet bil-Meraq tal-Frott u li Jirrinfreskaw taħt l-intestatura l-ġdida tiegħu, fil-verżjoni applikabbli mid-dħul fis-seħħ ta’ dan ir-Regolament fil-Gazzetta tal-Liġi Federali.
Artikolu 3
Dan ir-Regolament jidħol fis-seħħ fil-jum wara dak tal-pubblikazzjoni.
Approvat mill-Kunsill Federali.
Bonn, it-18 ta’ Mejju 2020
Il-Ministru Federali għall-Ikel u l-Agrikoltura
Julia Klöckner
